
文學風采——劉榮茂詩詞選萃

【詩詞選萃】
一、浙江紀遊

※烏鎮※

千年古鎮喜登臨，枕水人家道巷深。

世界網聯隆選址，陶朱遺韻至今歆。

※謁德清新市劉王廟※

門楣古石顯滄桑，殿宇莊嚴塑像慷。

禮拜燃香難盡意，太平盛世仰忠良。

※京杭大運河※

千里漕河百世功，先民心力利無窮。

拱宸橋下船依舊，多少物流過此中？

※西湖攬勝※

畫舫遊湖不勝收，波光掠影卻塵愁。

蘇堤春曉碧垂柳，曲院荷風香上樓。

龍井問茶饒雅趣，雷峰聳塔費籌謀。

蛇仙故事留佳話，美景高情樂自由。

二、親恩家風
※丙午清明掃墓有感※

雨後開晴拜祖先，墳前燒紙嫋輕煙。

春風拂面親恩切，酹酒承歡愧昊天。

※乙巳年父親冥誕感懷※

少年失怙早擔當，侍母為兄事有方。

叔弟難分同冷暖，親情無間共塵光。

生兒體弱多災病，舐犢心憂缺藥囊。

廿五年前悲故考，如今懷德以何償？

【注：吾叔祖父母早逝，越年祖父又逝，

兩家遺孤五男三女。吾父居長，年僅十二歲，

輔助祖母克艱成業。一生謙樸，雖無大功巨

業，卻盡本分志節。】

※母親節感懷※

幾十年前生我身，含辛茹苦養成人。

不嫌兒笨常安撫，獨患家貧難盡仁。

忍食分餐先忘己，殘衣合片舊翻新。

僑商嬌女賢良母，每憶親恩淚滿巾。

【注：吾母生於僑商富裕之家，嫁入農家

又逢時艱，受盡缺衣少食及勞累之苦。一生無

怨無悔，克己盡心，艱難操持家務，實屬不

易，令人敬佩。】

※娘舅故居※

洋樓已改舊時光，外祖家風羨未央。

陋質無知窺宅相，老來感悟倍心傷。

三、山居與節令
※山居詠竹※

天生韌勁自悠然，志節孤高忍事遷。

無果無花閑冷暖，山中寂寞忘塵緣。

※己亥暮春武當謁聖※

武當歷史閱滄桑，紫殿玄元道法揚。

百里山陵皆聖跡，千秋洞澗盡仙鄉。

石崖嵌字書工勁，金頂淩霄步履蹌。

造化無私貽勝概，風光妙處任徜徉。

※五謁武當山感受※

尹喜隱居開道山，太和靈應著凡間。

真人修煉凝功果，俗世祈求祛禍患。

冒雪攀登天路峭，臨崖恐懼自身孱。

年年朝拜不辭遠，只為初心載福還。

※七夕隨筆※

一年一度盼何長，無奈不甘心最傷。

天上人間情若似？貧家子女歎茶涼！

※往事回首※

出身成份已偏畸，世道艱難愈自卑。

舉目前程多困惑，待人直率少藏私。

辛勤勞作祈溫飽，簡陋生存忘怨咨。

到老無為無悔恨，苦心孤詣不輕隨。

※隨想※

世間萬物各相依，禍福因緣無巨微。

際遇出身休怨命，平凡日子也心歸。

※山居自得※

心底靈犀難覓尋，高山流水識知音。

荒郊夜寂聽天籟，無語共鳴誰與愔？

※靖節吟※

隱士東籬采菊悠，田園詩酒自風流。

桃源避世秦人事，無奈難消萬古愁。

※端午感言※

端陽過節志忠冤，千古離騷憶屈原。

掛艾驅邪揚正氣，午時曬水養靈根。

四、史跡與先賢
※題福建革命歷史紀念館（福州）※

推翻封建發先聲，紅色蘇區鐵血誠。

艱苦鬥爭風雨過，閩山左海蔚崢嶸。

※癸卯夏謁林則徐故居※

烈日當空謁故居，文忠功績震華夷。

廉能一世憂家國，志節英風萬古師。

※題馬尾中國船政文化博物館※

馬尾當年舊事編，圖文遺物著先賢。

同心禦侮匡時局，強國初心彌志堅。

※祝賀泉州申遺成功※

刺桐古港覓遺風，最憶宋元商貿隆。

蕃舶雲帆歸載滿，閩窯爐火映星空。

不同信仰相融合，多種文明互適通。

石塔長橋神像在，海天佛國物華豐。

※《咱厝走出的女科學家謝希德》讀後感※

石獅女傑憶先賢，希德功勳復旦宣。

桃李花開盈碩果，情懷家國一生詮。

【注：3月19日為已故院士謝希德誕辰100

周年紀念日，讀《石獅日報》文章後感賦】

※大堡村芝山劉氏始祖劉錡雕像※

偉岸英姿氣自雄，將門之子早開弓。

寧邊都護曾多勝，侍衛親軍未少忠。

克敵順昌安半壁，撫民荊府識高風。

名齊韓嶽垂青史，百代觀瞻宜紀功。

【注：

劉錡年輕時曾任隴右都護，多次戰勝西

夏，有「夏兒聞名止啼」之傳說；兩度任侍衛

馬軍都虞侯。

順昌（今安徽阜陽）以二萬弱兵完勝金兀

術十萬鐵騎，為歷史上少有戰例。被削兵權後

兩知荊南府，以廉潔治政。與韓、嶽、張並稱

南宋中興四將。孝宗追封吳王，加諡武忠，

賜葬安溪縣黃潭山，孫劉遜始遷居芝山（今大

堡）】

【編者按】劉榮茂先生長期潛心地方文史

與民間文學，工餘吟詠不輟。其詩詞或紀遊覽

勝，或謁賢懷古，或感念親恩，或寄情山居，

質樸中見家國情懷，平實中寓文史素養。本刊

特闢專版，選登其部分作品，以饗讀者。

